
Ein dag eg dro på hestafest

og festa sånn som hesta flest

kom ei hoppa, svart og stor

Ho sa ikkje eit ord

Eg lukta hest

Eg lukta mest

Eg lukta best

Og eg fekk aldri nok

når eg dansa hestarock!

Eg stampa med mitt hestabein

Eg trampa heile plassen rein

Så sprang eg fram og baud ho opp

Ho såg at eg va topp!

Eg lukta hest

Eg lukta mest

Eg lukta best

Og ho fekk aldri nok

Når vi dansa hestarock!

Eg snurra som ein snurrebass

Ho dirra som ein springmadrass

Vi dansa hol i tak og golv

Og song so månen skolv:

Vi lukta hest

Vi lukta mest

Vi lukta best

Og vi fekk aldri nok

når vi dansa hestarock!

DEN ANDRE SKOEN

På tunet står ein sko i ro

og ventar på sin make

For venstreskoen er gått bort

og kjem ikkje tilbake

Den høgre skoen står og står

i regn og kalde netter

Og dagar kjem og dagar går

men skoen går kje etter

Kor lenge skal den skoen stå

og vente på den andre?
Han står til du stikk foten inn

og hjelper han å vandre…

